
     ՀԱ Յ Տ Ա Ր Ա Ր ՈՒ Թ Յ ՈՒ Ն
«Հայաստանի արտահանման ապահովագրական գործակալություն» ԱՓԲԸ 
հայտարարում է Գլխավոր հաշվապահի մրցույթ 

Պաշտոնը:  Գլխավոր հաշվապահ 
Աշխատանքային գրաֆիկ։ Լրիվ դրույք
Աշխատանքի սկիզբ։ Հնարավորինս շուտ
Գտնվելու վայրը: ք. Երևան
Դիմումների ընդունման սկիզբ։ 20.11.2025թ․
Դիմումների ընդունման վերջնաժամկետ: 27․11․2025թ
Գլխավոր հաշվապահը.
1)	Օրենսդրությամբ սահմանված կարգով անմիջականորեն կազմակերպում և իրականացնում է Ընկերության հաշվապահական հաշվառման վարման աշխատանքները,
2)	առաջնորդվում է «Հաշվապահական հաշվառման մասին» օրենքով սահմանված պահանձներով, հաշվապահական հաշվառման ստանդարտներով, Ընկերության Հաշվապահական հաշվառման քաղաքականությամբ, եթե ավելի բարձր իրավական ուժ ունեցող իրավական ակտերով այլ բան սահմանված չէ, 
3)	վիզավորում է Ընկերության ներքին իրավական ակտերով նախատեսված հաշվապահության առնչվող հրամանները, գրությունները և այլ փաստաթղթերը,
4)	վերահսկում է հաշվապահի և ֆինանսական պլանավորման մասնագետի համար Ընկերության կանոնակարգերով սահմանված պարտականությունների կատարումը և տալիս դրանց կատարման համար համապատասխան հանձնարարականներ,
5)	ստորագրում է վճարման փաստաթղթերը, 
6)	իրավական ակտերով սահմանված ժամկետներում և կարգով կազմում է և համապատասխան լիազոր մարմիններին է ներկայացնում Ընկերության հաշվապահական հաշվեկշիռը և իրավական ակտերով պահանջվող հաշվետվությունները կամ կազմակերպում է դրանց կազմման աշխատանքները` անմիջականորեն վերահսկելով դրանք,
7)	ապահովում է ներքին իրավական ակտերով սահմանած կամ գործադիր տնօրենի հանձնարարությամբ իրեն ամրագրված գրանցամատյանների վարման աշխատանքները, 
8)	իրավական ակտերով սահմանած կարգով և ժամկետներում կազմակերպում է Ընկերության ապահովագրական պահուստների և հիմնական տնտեսական նորմատիվների հաշվարկի իրականացումը` անմիջականորեն վերահսկելով դրանք,
9)	կազմում է Ընկերության գործարար ծրագրերի ֆինանսական մասը, 
10)	Ընկերությունում իրականացվող գործարքներին տալիս է հաշվապահական ձևակերպումներ, 
11)	 Ապահովում  է Ընկերության աշխատողների աշխատավարձերի, արձակուրդային վճարների, վերջնահաշվարկների, գործուղման ծախսերի, ինչպես նաև վերջիններիս նկատմամբ հարկային և սոցիալական ապահովագրության պետական հիմնադրամին իրականացվող մասհանումների սահմանված կարգով հաշվարկման և վճարման աշխատանքները, 
12)	ապահովում է եկամտային հարկի, սոցիալական վճարների, դրոշմանիշային վճարների և իրավական ակտերով սահմանված այլ վճարումների (ֆինանսական համակարգի հաշտարարին կատարվող վճարների, լիցենզիայի պետական տուրքի և այլն)  վճարման աշխատանքները,
13)	կազմակերպում է անհրաժեշտ միջոցառումներ հաշվապահական փաստաթղթերի պահպանման, դրանց ձևակերպման և սահմանված կարգով արխիվացման համար,
14)	իրականացնում է աշխատավարձի ֆոնդի օգտագործման, ֆինանսական և դրամարկղային գործառնությունների կատարման կարգապահության սահմանված նորմերին համապատասխանության պահպանումը,
15)	Ընկերության գործավարման ծախսերն իրականացնելիս առաջնորդվում է Ընկերության խորհրդի կողմից հաստատված ծախսերի նախահաշվով, 
16)	հետևում է Ընկերության ապահովագրական գործունեության համապատասխանու¬թյանը իրավական ակտերով սահմանված պահանջներին` մասնավորապես հաշվապահական հաշվառման, ապահովագրական պահուստների և հիմնական տնտեսական նորմատիվների հաշվարկման մասով,
17)	հսկողություն է իրականացնում Ընկերության ֆինանսական կայունության, հիմնական տնտեսական նորմատիվների չափերի նկատմամբ, դրանց պահպանման համար անհրաժեշտ միջոցառումների իրականացման վերաբերյալ առաջարկներ է ներկայացնում Ընկերության գործադիր տնօրենին,
18)	գործադիր տնօրենի հետ համաձայնեցնում է Ընկերության հաշվապահական հաշվառման աշխատանքների հետ կապված հարցերը, նրան ներկայացնում Ընկերության աշխատանքներում հայտնաբերված սխալների, բացթողումների վերաբերյալ առաջարկություններ,
19)	կատարում է Ընկերության աշխատողների աշխատավարձերի, արձակուրդային վճարների, վերջնահաշվարկների սահմանված կարգով հաշվարկման և վճարման աշխատանքները, ինչպես նաև հաշվարկում և սահմանված ժամկետներում ապահովում է վերջիններիս նկատմամբ հարկային և սոցիալական ապահովագրության պետական հիմնադրամին իրականացվող մասհանումները,
20)	կատարում է օրենքով, այլ իրավական ակտերով սահմանված կամ գործադիր տնօրենի կողմից տրված, ներքին իրավական ակտերով կամ աշխատանքային պայմանագրով սահմանված այլ հանձնարարականներ և գործառույթներ:
Պարտադիր պահանջվող որակավորումներ և հմտություններ 
ա. բարձրագույն կրթություն  (ֆինանսների, տնտեսագիտության կամ հաշվապահության  բնագավառում)
բ. առնվազն 3 տարվա մասնագիտական աշխատանքային փորձ:
գ․ Հայաստանի աուդիտորների և փորձագետ հաշվապահների պալատի կողմից շնորհված որակավորման առկայություն

Որակավորման չափանիշներ (նշված չափանիշներից մեկը պարտադիր է)
ա․ Կենտրոնական բանկի կամ այլ մասնագիտացված կազմակերպության կողմից ֆինանսական կազմակերպության տվյալ պաշտոնի համար տրված գործող որակավորման վկայականի առկայություն
կամ 
բ․ ACCA որակավորման F1-F9 մակարդակների առկայություն 
կամ
գ․ ՍԻ-ԷՖ-ԷՅ (CFA) որակավորման 2 մակարդակի առկայություն,
կամ 
դ․ առնվազն 5 տարվա մասնագիտական աշխատանքային փորձ ֆինանսական համակարգում, որից առնվազն 2-ը` ղեկավար պաշտոնում, կամ առնվազն 7 տարվա մասնագիտական աշխատանքային փորձ, որից առնվազն 3-ը` ղեկավար պաշտոնում:
Նշված պաշտոնը զբաղեցնելու համար պահանջվում է նաև՝
· ՀՀ կենտրոնական բանկի կողմից սահմանված հաշվետվությունների (օրական, շաբաթական, ամսական, եռամսյակային, տարեկան) կազմելու փորձ,
· Ապահովագրական գործունեությունը կարգավորող օրենքների և այլ իրավական ակտերի իմացություն
· ՀԾ–բանկ և E-invoicing  ծրագրերի իմացություն (Light Insurance ծրագրի իմացությունը ցանկալի է)
· ՖՀՄՍ ստանդարտների իմացություն
· Մանրուքների նկատմամբ ուշադրություն և պատասխանատվության բարձր զգացում
· Առաջնահերթություններ սահմանելու, որոշումներ կայացնելու և խնդիրներ լուծելու  կարողություն
· Վերլուծական մտածողություն
· Լեզուների իմացություն (Հայերեն - գերազանց, Անգլերեն – լավ,Ռուսերեն – լավ)
Դիմելու ընթացակարգը
Եթե Ձեր գիտելիքները, մասնագիտական փորձը և որակավորումները համապատասխանում են վերը նշված հաստիքի պահանջներին և Դուք հետաքրքրված եք միանալու «Հայաստանի արտահանման ապահովագրական գործակալություն» ԱՓԲԸ թիմին, ապա դիմելու համար անհրաժեշտ է ուղարկել Ձեր ինքնակենսագրականը (CV)  info@eia.am  էլ. փոստի հասցեին՝ նամակի վերնագիր տողում (Subject) նշելով «Գլխավոր հաշվապահ»։ 
Հարցազրույցին մասնակցելու համար կհրավիրվեն միայն նախնական ընտրությունն անցած թեկնածուները:

